
Shri Nimbarka Mahima Ashtakam

ಶ್ರೀನಿಂಬಾರ್ಕಮಹಿಮಾಷ್ಟಕಂ

ರಾಧಾಮುಕುಂದಾಽಙ್ಘ್ರಿಸರೋಜಭೃಂಗಂ ಭಕ್ತೇಷ್ಟವಾಂಛಾತರುಮಾಪ್ತ ಸೇವ್ಯಂ .

ನವಾಂಬುದಶ್ಯಾಮಲಗಂಜುಲಾಂಗಂ ನಿಂಬಾರ್ಕಮಾಚಾರ್ಯಮನುಸ್ಮರಾಮಿ .. 1..

ಆಚರ್ಯವರ್ಯಂ ಹರಿಚಕ್ರರಾಜಂ ಭವಾಽಬ್ಧಿಸೇತುಂ ಭಯಮುಕ್ತಿಹೇತುಂ .

ಗಿರೀಂದ್ರಗೋವರ್ಧನರಾಜಮಾನಂ ನಿಂಬಾರ್ಕದೇವಂ ಹೃದಿ ಭಾವಯಾಮಿ .. 2..

ಸುಮಂದಮೇಧಾರತಿದಾನಶೀಲಂ ನಿಕುಂಜಕುಂಜಾಂತರನಿತ್ಯವಾಸಂ .

ಶ್ರೀಕೃಷ್ಣಲೀಲಾರಸಪಾನಮತ್ತಂ ನಿಂಬಾರ್ಕ-ದೇವಂ ಮನಸಾ ಸ್ಮರಾಮಿ .. 3..

ಪಾಖಂಡಕಂಡೂಶಮನಪ್ರವೀಣಂ ಶ್ರುತ್ಯರ್ಥ-ಸಮ್ಯಕ್ಪಥಬೋಧಶೀಲಂ .

ಗೋವಿಂದ-ಭಕ್ತ್ಯಾ-ರಸವೃಷ್ಟಿಕಾರಮಾಚಾರ್ಯನಿಂಬಾರ್ಕಮಿಹಸ್ಮರಾಮಿ .. 4..

ಅನಂತಕಾರುಣ್ಯಗುಣೈಕಧಾಮ ಪ್ರಶಾಂತಚಿತ್ತಂ ಪ್ರಚುರಪ್ರಭಾವಂ .

ಪ್ರೇಮಾತಿಸಾಂದ್ರಂ ಪರಿಪೂರ್ಣಕಾಮಂ ನಿಂಬಾರ್ಕಮೀಡೇ ರಸಸನ್ನಿಧಾನಂ .. 5..

ವೇದಾಂತ-ಗೀತಾಕೃತದಿವ್ಯಭಾಷ್ಯಂ ಸ್ವಾಭಾವಿಕಂ ಭಿನ್ನಮಭಿನ್ನರೂಪಂ .

ಸಂಸ್ಥಾಪಿತಂ ವೈ ನಿಜವಾದಮಾದ್ಯಂ ತಂ ನಿಂಬಭಾನುಂ ಶಿರಸಾ ನಮಾಮಿ .. 6..

ಸರ್ವೇಶ್ವರಾರಾಧನದತ್ತಚೇತಃ ದೇವರ್ಷಿವರ್ಯೇಣ ಚ ಲಬ್ಧದೀಕ್ಷಃ .
ಶ್ರೀಧಾಮವೃಂದಾವನಕುಂಜಸೇವೀ ನಿಂಬಾರ್ಕವರ್ಯೋ ಖಲುಮೇ ಗತಿಃ ಸ್ಯಾತ್ ..

7..

ಯತಿಸ್ವರೂಪಾಯ ಪಿತಾಮಹಾಯ ವ್ಯಾಲೋಕಿತೋ ನಿಂಬತರೌ ದಿನೇಶಃ .
ತಂ ಭಾನುಕೋಟಿಪ್ರಭಮಾಶುರೇವ ನಿಂಬಾರ್ಕಮಂತಃ ಸತತಂ ಸ್ಮರಾಮಿ .. 8..

ಸ್ತೋತ್ರಂ ಪುಣ್ಯಕರಂ ಚಾರು ನಿಂಬಾರ್ಕಮಹಿಮಾಷ್ಟಕಂ .

ರಾಧಾಸರ್ವೇಶ್ವರಾಖ್ಯೇನ ಶರಣಾಂತೇನ ನಿರ್ಮಿತಂ .. 9..

ಇತಿ ಅನಂತ ಶ್ರೀವಿಭೂಷಿತ ಜಗದ್ಗುರು ಶ್ರೀನಿಂಬಾರ್ಕಾಚಾರ್ಯಪೀಠಾಧೀಶ್ವರ
ಶ್ರೀ “ಶ್ರೀಜೀ” ಶ್ರೀರಾಧಾಸರ್ವೇಶ್ವರಶರಣದೇವಾಚಾರ್ಯಜೀ ಮಹಾರಾಜ
ಪ್ರಣೀತಂ ಶ್ರೀನಿಂಬಾರ್ಕಮಹಿಮಾಷ್ಟಕಂ ಸಂಪೂರ್ಣಂ .

